ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՄԱՐՏԻ 27-Ի N 356-Լ ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	[bookmark: _Hlk192761178]1․    ՀՀ Պետական վերահսկողական ծառայություն
	№ Ե/235-26

	
	20․02․2026թ․

	1. Ներկայացված «Հայաստանի Հանրապետության կառավարության 2025 թվականի մարտի 27-ի N 356-Լ որոշման մեջ լրացում կատարելու մասին» ՀՀ կառավարության որոշման նախագծի առնչությամբ ՀՀ պետական վերահսկողական ծառայությունն առաջարկություններ չունի: 
	Ընդունվել է։


	2․ ՀՀ ֆինանսների նախարարություն
	№ 01/9-2/4522-2026

	
	27․02․2026թ․

	Ի պատասխան Ձեր 13.02.2026թ. N 01/697-2026 գրության՝ Հայաստանի Հանրապետության կառավարության 2025 թվականի մարտի 27-ի N 356-Լ որոշման մեջ լրացում կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Ծրագրի 15-րդ կետի համաձայն վերջինիս մասնակցելու նպատակով շահառուի կողմից ներկայացվող դիմումը (որը շահառուի կողմից պետք է ներկայացվի մինչև ցանքի իրականացումը (Ծրագրի 12-րդ կետ)) ստանալուց հետո, դիմումին կից ներկայացվող փաստաթղթերից որևէ մեկը չներկայացնելու կամ դրանք թերի ներկայացնելու պարագայում համայնքի ղեկավարը 10 աշխատանքային օրվա ընթացքում գրավոր տեղեկացնում է դիմումատուին՝ թերությունները և անհամապատասխանությունները վերացնելու կամ նոր դիմում ներկայացնելու մասին, որից հետո դիմումատուն պարտավոր է տեղեկացումը ստանալու պահից 10 աշխատանքային օրվա ընթացքում վերացնել թերություններն ու անհամապատասխանությունները կամ ներկայացնել նոր դիմում: Այս կապակցությամբ բացահայտման կարիք ունեն դիմումին կից պահանջվող փաստաթղթերը թերի ներկայացրած շահառուների հետ փաստացի խախտումով Ծրագրի մասնակցության պայմանագիր կնքելու հանգամանքները և Նախագծի միջոցով հետադարձ շտկում կատարելու շարժառիթները: Ընդ որում հիմնավորմամբ բացահայտված չէ համապատասխան խախտումով կնքված պայմանագրերի (շահառուների) քանակը և փոխհատուցման ենթակա գումարի չափը:
	Չի ընդունվել։
ՀՀ Տավուշի մարզի մարզպետարանի կողմից աշխատանքային կարգով տրամադրված տեղեկատվության համաձայն քարտեզագում չիրականացված հողատարածքներում ցանք իրականացրած շահառուների հետ պայմանագիր չի կնքվել։ Հաշվի առնելով, ՀՀ Տավուշի մարզպետի գրությունը Այգեհովիտ բնակավայրում առկա է 35 հա մակերեսով չքարտեզագրված հողատարածք, սակայն չի բացառվում, որ այլ մարզերում ևս չքարտեզագրված հողատարածքներ առկա լինեն։

	2․ Նախագծով առաջարկվող կարգավորմամբ փորձ է արվում աջակցել այն հողօգտագործողներին, որոնք աշնանացան ցորենի ցանքն իրականացրել են իրենց կողմից փաստացի օգտագործվող, սակայն առանց դրանց նկատմամբ իրավունքների պետական գրանցման, չքարտեզագրված և առանց կադաստրային ծածկագրերի հողամասերում: Այս պարագայում բացահայտման կարիք ունի նշված հողօգտագործողների կողմից տարիներ շարունակ նշված հողամասերի համար պետության նկատմամբ հարկային պարտավորությունների, մասնավորապես՝ հողի հարկի գծով պարտավարությունների կատարման վերաբերյալ տեղեկատվությունը, նկատի ունենալով, որ Ծրագրի շրջանակներում տրամադրվող աջակցության ֆինանսավորումն իրականացվում է պետական բյուջեի միջոցների հաշվին:
	Չի ընդունվել։
Հողամասերի համար պետության նկատմամբ հարկային պարտավորությունների, մասնավորապես՝ հողի հարկի գծով պարտավորությունների կատարման պահանջը Ծրագրով սահմանված չէ։

	3․ Հաշվի առնելով հիմնավորմամբ ներկայացված այն միտքը, որ ՀՀ մարզերի բնակավայրերում տասնյակ տարիներ շարունակ առկա են առանց իրավունքների պետական գրանցման, առանց կադաստրային ծածկագրերի, առանց քարտեզագրման կամ սխալներով քարտեզագրված հողամասեր, բացահայտման կարիք ունի ներկայացված խնդիրը միայն ներկայիս փուլում առաջանալու և բարձրաձայնելու հանգամանքը, նկատի ունենալով նմանատիպ ծրագրերի նախորդ տարիներին, ինչպես նաև Ծրագրի շրջանակներում 2025թ. գարնանացան հացահատիկային և կերային մշակաբույսերի ցանքերի արդեն իսկ իրականացման և փոխհատուցման հանգամանքը:
	Չի ընդունվել։
Հաշվի առնելով, որ ի տարբերություն Բուսաբուծության աջակցության 2025 թվականի ծրագրի 2024 թվականի Բուսաբուծության աջակցության ծրագրով նախատեսված չէր աշնանացան ցորենի ցանքի դիմաց փոխհատուցման տրամադրումը, ինչպես նաև այն, որ հիմնական խնդիրը ներկայացվել է ՀՀ Տավուշի մարզի Այգեհովիտ բնակավայրի հողատարածքներում, որտեղ գարնանացան հացահատիկային մշակաբույսերի ցանք սովորաբար չի իրականացվում, ապա խնդիրը ի հայտ է եկել և ներկայացվել 2025 թվականին աշնանացան ցորենի ցանքի իրականացման ժամանակ։

	3․    ՀՀ Տարածքային կառավարման և ենթակառուցվածքների նախարարություն

	№ ԴԽ/15.2/6838-2026

	
	25․02․2026թ․

	1. «Հայաստանի Հանրապետության կառավարության 2025 թվականի մարտի 27-ի N 356-Լ որոշման մեջ լրացում կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չկան։
	Ընդունվել է։



	4․ ՀՀ Արդարադատության նախարարություն

	№ /27.2.3/8631-2026

	
	26․02․2026թ․

	«Հայաստանի Հանրապետության կառավարության 2025 թվականի մարտի 27-ի N 356-Լ որոշման մեջ լրացում կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը․
1. Նախագծի 1-ին կետով նախատեսվում է Հայաստանի Հանրապետության կառավարության 2025 թվականի մարտի 27-ի «Բուսաբուծության աջակցության 2025 թվականի ծրագիրը հաստատելու մասին» N 356-Լ որոշման հավելվածի 13-րդ կետի 2-րդ ենթակետում «ծածկագիրը» բառից հետո լրացնել «կամ կադաստրային քարտեզագրման բացակայության դեպքում՝ նշում հասցեի կամ գտնվելու վայրի նկարագրի վերաբերյալ» բառերով:
Նախագծի 2-րդ կետի համաձայն՝ Սույն որոշումն ուժի մեջ է մտնում հրապարակմանը հաջորդող օրվանից և տարածվում է 2025 թվականի սեպտեմբերի 1-ից հետո ծագած հարաբերությունների վրա։
Որոշման հավելվածի 6-րդ կետի համաձայն՝ Ծրագիրը նախատեսվում է իրականացնել 2025 թվականին, և այն կընդգրկի Հայաստանի Հանրապետության բոլոր մարզերը, իսկ նույն որոշման հավելվածի 12-րդ կետի համաձայն՝ Շահառուները մինչև ցանքի իրականացումը ծրագրին մասնակցելու նպատակով թղթային տարբերակով դիմում են համայնքի կամ բնակավայրի վարչական ղեկավարին՝ դիմումում նշելով մշակվող (նախատեսվող) մշակաբույսի տեսակը, սորտերը, ցանքատարածության վայրը, մակերեսը, բանկային հաշվեհամարը (2025 թվական)։ Ստացվում է, որ Որոշմամբ սահմանված ծրագիրը, հետևաբար նաև՝ ծրագրին մասնակցելու նպատակով դիմումի (ներառյալ՝ որոշման 13-րդ կետի 2-րդ ենթակետով նախատեսված տեղեկանքի) ներկայացումը նախատեսված են 2025 թվականի համար, հետևաբար՝ Նախագծով նախատեսված լրացումը և այն 2025 թվականի սեպտեմբերի 1-ից հետո ծագող իրավահարաբերությունների վրա տարածելը պրակտիկորեն ոչ կիրառելի են, քանի որ դիմումի ներկայացմանը (այդ թվում՝ տեղեկանքի տրամադրմանը) առնչվող իրավահարաբերություններն ավարտվել են։ Ուստի առաջարկում ենք վերանայել Նախագծով ներկայացվող կարգավորումները և դրանք նախատեսել հիմնական ակտի այն դրույթներով, որոնք թույլ կտան հասնել Նախագծին կից ներկայացվսծ հիմնավորմամբ ակնկալվող արդյունքներին։
	Չի ընդունվել։
Քանի որ Ծրագրով նախատեսված է փոխհատուցել նաև 2025 թվականի ընթացքում  հավաստագրված սերմերով իրականացված աշնանացան ցորենի ցանքերի համար կատարված հիմնական ծախսերի 50%-ը։ Հաշվի առնելով այդ հանգամանքը առաջարկվող փոփոխության 2025 թվականի սեպտեմբերի 1-ից հետո ծագած հարաբերությունների վրա տարածումը նախատեսվել է այն նպատակով, որպեսզի 2026 թվականին բոլոր շահառուների հետ միաժամանակ հնարավոր լինի 2025 թվականի աշնանը չքարտեզագրված հողատարածք-ներում  ևս աշնանացան ցորենի ցանք իրականացրած շահառուներին փոխհատուցել։ Հավելեմ, որ Ծրագրի շրջանակներում շահառուները համայնք կամ բնակավայր դիմում են ներկայացնում երկու անգամ՝ առաջին դիմումը ներկայացվում է մասնակցության նպատակով ցանքերի իրականացմանը  զուգահեռ, իսկ երկրորդը՝ մոնիթորինգի իրականացման նպատակով։  

	5․ ՀՀ Պետական եկամուտների կոմիտե
	№ 01/3-4/10427-2026

	
	20․02․2026թ․

	1. Հայաստանի Հանրապետության պետական եկամուտների կոմիտեն քննարկել է «Հայաստանի Հանրապետության կառավարության 2025 թվականի մարտի 27-ի N 356-Լ որոշման մեջ լրացում կատարելու մասին» կառավարության որոշման նախագիծը, որի վերաբերյալ հայտնում ենք, որ առաջարկություններ չկան:
	Ընդունվել է։

	6․ ՀՀ Կադաստրի կոմիտե
	№ ՍԹ/2949-2026                                                                

	
	20․02․2026թ․

	1․ Առաջարկում ենք Նախագծի 1-ին կետի 1-ին ենթակետով ՀՀ կառավարության 2025 թվականի մարտի 27-ի N 356-Լ որոշման 1-ին կետով հաստատված հավելվածի 13-րդ կետի 2-րդ ենթակետում լրացվող «կամ կադաստրային քարտեզագրության բացակայության դեպքում՝ նշում հասցեի կամ գտնվելու վայրի նկարագրի վերաբերյալ» բառերից հանել «հասցեի կամ» բառերը՝ հաշվի առնելով այն հանգամանքը, որ «Գույքի նկատմամբ իրավունքների պետական գրացման մասին» օրենքի 13-րդ հոդվածի 1-ին մասի 1-ին կետի և ՀՀ կառավարության 2005 թվականի դեկտեմբերի 29-ի N 2387-Ն որոշման 1-ին կետով սահմանված հավելվածի 29-րդ կետի 1-ին ենթակետի դրույթների համաձայն՝ գյուղատնտեսական նշանակության հողամասերի հասցեավորման ընթացակարգ նախատեսված չէ:
	Ընդունվել է։



